Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Eloy Villanueva Cruz jaunak Nafarroako Garraioen Kontseiluari buruz egindako galderaren erantzuna, Foru Diputazioak emana. Galdera argitaratu zen 2013ko ekainaren 10eko 63. Nafarroako Parlamentuko Aldizkari Ofizialean.

Iruñean, 2013ko uztailaren 1ean

Lehendakaria: Alberto Catalán Higueras

ERANTZUNA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak informazioa eskatu du Nafarroako Garraioaren Kontseiluak azken hamar urteotan eginiko bilerei buruz (PES-93/13). Hauxe da Sustapeneko Departamentuaren informazioa:

1. Martxoaren 20ko 61/1985 Foru Dekretuaren bidez, Nafarroako Garraioaren Kontseilua sortu zen “ukitutako sektoreen eta Foru Komunitateko organo administratiboen arteko garraioaren arlorako komunikazio bide gisa” (61/1985 Foru Dekretuaren aitzinsolasa).

Foru dekretu horren 4. artikuluak kontseilu horri kontsulta eta proposamen eginkizun orokorrak esleitzen dizkio, gisa horretako organo kolegiatuek berezko izaten dituztenak. Horrela, Nafarroako Garraioaren Kontseiluak eginkizun du Herri Lan, Garraio eta Komunikazio kontseilariak edo Nafarroako Gobernuak, beren eginkizunetan dihardutela, garraioaren sektorerako interesekoak direlakoan eskatzen dizkion gaiak aztertzea eta haiei buruz informatzea, bai eta Herri Lan, Garraio eta Komunikazio Departamentuari proposamen eta mozioak aurkeztea garraioen arloko antolamendu administratibo, tekniko eta ekonomikoari buruzko neurrien gainean (61/1985 Foru Dekretuko 4. artikulua).

2. artikuluak Kontseiluko lehendakaritza Herri Lan, Garraio eta Komunikazio kontseilariari edo hark eskuordetzen duen pertsonari esleitzen dio, eta lehendakariordetza, berriz, Garraio zuzendari nagusiari. Idazkari gisa Foru Komunitateko Administrazioko legelari batek jardunen du, Herri Lan, Garraio eta Komunikazio kontseilariak izendatuta.

Kontseilua honako kideek osatuko dute: 

a) Foru Komunitateko Administrazioko edo haren erakunde autonomoetako bi kide, Herri Lan, Garraio eta Komunikazio kontseilariak izendatuak.

b) Nafarroako udalen ordezkari bat, Nafarroako Udalen Federazioak izendatua.

c) Trenbide-lineen ordezkari bat, RENFEk izendatua.

d) Nafarroako Merkataritza Ganberako ordezkari bat.

e) Nafarroan legez eratutako bidaiarien edo salgaien garraiorako lanbide elkarteen hiru ordezkari.

f) Nafarroan legez eratutako kontsumitzaileen eta erabiltzaileen elkarteen ordezkari bat.

g) Nafarroako Garraio Agentzien ordezkari bat.

h) Erakundeetan ordezkaritza duten sindikatu-antolamenduen hiru ordezkari, abuztuaren 2ko 32/1984 Legeko xedapen iragankorrean eta arlorako indarra duten gainerako xedapenetan ezarritakoaren arabera.

61/1985 Foru Dekretuko 3. Artikuluaren arabera, a) taldea ordezkatzen duten kideek kargua utziko dute Herri Lan, Garraio eta Komunikazio kontseilariak horixe erabakitzen duenean; gainerako kideek bi urteko agintaldia izanen dute, eta epe horren amaieran berriz izendatu ahalko dira; nolanahi ere, kargua utzi beharko dute Nafarroako Gobernuak kargua uzten duenean.

2. Aurrez izendatutako kideek kargua utzi dutenez, Nafarroako Garraioaren Kontseiluko osaeraren azken berritze orokorra, 2003ko maiatzaren 25eko Nafarroako Parlamenturako hauteskundeak egiteko Nafarroako Gobernuak kargua utzi zuenean gertatutakoa, Herri Lan, Garraio eta Komunikazio kontseilariaren ekainaren 14ko 588/2004 Foru Aginduaren bidez gauzatu zen. Gero, AITANek eta RENFEk beren kideek kargua uztea eta beste batzuk izendatzea proposatu zuten (Herri Lan, Garraio eta Komunikazio kontseilariaren urriaren 20ko 983/2004 Foru Agindua eta Herri Lan, Garraio eta Komunikazio kontseilariaren ekainaren 5eko 79/2006 Foru Agindua). 

Izendapen horiek indarra izan duten aldian, Nafarroako Garraioaren Kontseiluak bi bilkura egin ditu. Galderan aipatzen den aldian ez da bilkura gehiagorik egin.

2004ko uztailaren 26an, Nafarroako Garraioaren Kontseilua bildu zen, Jesús Odériz Echevarría buru zuela, orduan Garraio zuzendari nagusia baitzen. Aurrez, orduko Herri Lan, Garraio eta Komunikazio kontseilariak hari eskuordetu zion eginkizun hori. 

Bilkurara honako pertsonak joan ziren, guztiak ere Kontseiluko kideak: 

– Jesús Posadas Martínez jauna, Garraioen Antolamendurako eta Kudeakearako Zerbitzuko zuzendaria, Nafarraoko Foru Komunitateko Administrazioaren ordezkari.

– María Carmen Machiñena Solera andrea, Garraioaren Ikuskapenaren eta Arbitraje Batzordearen Ataleko burua, Foru Komunitateko Administrazioa ordezkatuz.

– Miguel Elizari Reta jauna, Nafarroako Udal eta Kontzejuen Federazioaren ordezkari gisa.

– Jerónimo Alza López jauna, RENFEren ordezkari gisa.

– Rafael Irigoyen Miquelerena jauna, Nafarroako Merkataritza eta Industria Ganberaren ordezkari gisa.

– Pedro María Ábrego Ibáñez jauna, TRADISNA garraioaren arloko elkartearen ordezkari gisa.

– Pedro urroz Barberena jauna, AITAN garraioaren arloko elkartearen ordezkari gisa.

– Manuel Arizcun Biurrun jauna, “Irache” Nafarroako Kontsumitzaileen Elkartearen ordezkari gisa.

– Manuel Gómez Martínez eta Imanol Abárzuza Apezarena jaunak, UGT sindikatuaren ordezkari gisa.

– Juan José Pérez Capapay jauna, CCOO sindikatuaren ordezkari gisa.

Idazkari lanetan, Garraio Zerbitzuko Araubide Juridikoaren Ataleko buru Charo Loitegui Biurrun andreak jardun zuen.

Bilkura horretan, honako gai hauek aztertu ziren: 

1. Nafarroako Garraioaren Kontseilua eratzea.

2. Garraio zuzendari nagusiak Kontseiluari informazioa ematea Administrazio Zentraleko eta autonomia erkidegoetako zuzendari nagusiek 2004ko ekainaren 17an eta 18an Jakan eginiko bileran aztertutako gaiei buruz eta sektorerako gaurkotasunekoak eta interesekoak diren beste gai batzuei buruz.

3. Iruñeko bidaiarien garraiorako geltoki berrirako proiektuari buruz Nafarroak Garraioaren Kontseiluak eginiko txostena eztabaidatu eta txosten hori ematea. 

4. Herri Lan, Garraio eta Komunikazio Departamentuaren jarduketa ildoak, taxi zerbitzu publikoa hobetzeari dagokionez.

5. Eskariak eta galderak.
Nafarroako Garraioaren Kontseiluaren hurrengo bilkura 2005eko apirilaren 22an egin zen. Bilkura horren burua Jesús Odériz Echevarría izan zen, orduan Garraio zuzendari nagusia baitzen. Aurrez, orduko Herri Lan, Garraio eta Komunikazio kontseilariak hari eskuordetu zion eginkizun hori. 

Bilkurara honako pertsonak joan ziren, guztiak ere Nafarroako Garraioaren Kontseiluko kideak: 

– Jesús Posadas Martínez jauna, Garraioen Antolamendurako eta Kudeakearako Zerbitzuko zuzendaria, Nafarraoko Foru Komunitateko Administrazioaren ordezkari.

Jesús Arméndariz Mateo jauna, Garraioen Ustiapenerako Ataleko burua, Foru Komunitateko Administrazioa ordezkatuz.

José Manuel Ayesa Dianda eta Germán Gracia Larrasoian jaunak, ANETen ordezkari gisa.

– Pedro María Ábrego Ibáñez jauna, TRADISNAren ordezkari gisa.

– Juan José Sarasa Baztán jauna, AITANen ordezkari gisa.

– Luis María Cantero Induráin jauna, ADIFen ordezkari gisa,

– Imanol Abárzuza Apezarena eta José Antonio Delgado Revilla jaunak, UGT sindikatuaren ordezkari gisa.

– Juan José Pérez Capapay jauna, CCOO sindikatuaren ordezkari gisa.

– Rafael Irigoyen Miquelerena jauna, Nafarroako Merkataritza eta Industria Ganberaren ordezkari gisa.

– Manuel Arizcun Biurrun jauna, “Irache” Nafarroako Kontsumitzaileen eta Erabiltzaileen Elkartearen ordezkari gisa. 

Idazkari gisa, Garraioaren Zuzendaritza Nagusiari atxikitako administrazio publikoko teknikari (arlo juridikoa) Julián Martín Martínez jaunak jardun zuen.

Nafarroako Garraioaren Kontseiluko bilkura horretan, honako gaiak aztertu ziren: 

1. Aurreko bilerako akta irakurri eta onestea.

2. Taxiari buruzko Foru Legearen aurreproiektuaren aurkezpena.

3. Lurreko Garraioen Antolamenduari buruzko Legeko etorkizuneko erregelamenduaren helburuak.

4. Iruñeko bidaiarien garraiorako geltokiaren espedientearen egoerari buruzko informazioa.

5. Garraioaren Hiriaren zabalkundeari (3. Fasea) buruzko informazioa.

6. Eskariak eta galderak.

3. Herri Lan, Garraio eta Komunikazio kontseilariaren ekainaren 14ko 588/2004 Foru Aginduaren bidez izendatutako kideek beren karguak utzi ondoren, ez da formalki berritu Nafarroako Garraioaren Kontseiluaren osaera. Halere, departamentuaren eta kontseiluan ordezkariak zituzten entitateen arteko komunikazioa etengabea izan da, eta haien parte-hartzea beste prozedura batzuen bitartez artikulatu da.

Sustapeneko kontseilaria: Luis Zarraluqui Ortigosa

